
a) A adecuación dos obxectivos xerais das etapas ao contexto do centro

ESO E BACHARELATO
A continuación destácanse as finalidades educativas do noso Proxecto Educativo. Estas están en plena consonancia
cos obxectivos sinalados así coma contextualizados no noso entorno e tendo en conta as características do alumnado
do IES Campo de San Alberto:
1. Promover a educación na liberdade e no pluralismo, a tolerancia e o respecto ás diferenzas individuais e colectivas,
de acordo con valores éticos e morais. Formar no respecto dos dereitos e liberdades fundamentais e na igualdade de
dereitos e oportunidades.
2. Desenvolver o espírito crítico, a racionalidade e a súa autonomía persoal, e acadar unha formación profesional e
cívica útil para a incorporación madura e en condicións á sociedade.
3. Fomentar a adquisición de hábitos intelectuais e técnicas de traballo, así coma coñecementos científicos, técnicos,
humanísticos, históricos e artísticos.
4. Potenciar o desenvolvemento das capacidades individuais para favorecer o progreso persoal e futuro profesional. A
capacitación para o exercicio de actividades profesionais.
5. Facilitar a creación e desenvolvemento da organización e asociación do alumnado.
6. Estimular a competencia persoal e a colaboración mutua. A educación no mérito e esforzo persoal e cooperativo.
7. Transmitir coñecementos e conseguir do alumnado unha actitude aberta e receptiva aos cambios que o progreso e
a técnica nos achegan.
8. Fomentar e valorar o interese polo bo funcionamento do centro e demais institucións da sociedade.
9. Contribuír ao pleno desenvolvemento da personalidade e das capacidades do alumnado. A potenciación da súa
creatividade, iniciativa e espírito emprendedor.
10. Educar para a convivencia democrática, para a prevención e resolución pacífica dos conflitos, para a paz, a
cooperación e a solidariedade.
11.  Contribuír  á  adquisición  de  valores  que  propicien  o  respecto  cara  os  seres  vivos,  o  medio  ambiente,  o
desenvolvemento sostible e os hábitos saudables.
12. Formar para a comunicación en galego, castelán e nunha ou máis linguas estranxeiras. A formación no respecto á
pluralidade lingüística e cultural do noso entorno. A visión da interculturalidade como un elemento enriquecedor da
nosa sociedade.
13. Educar para a participación activa na vida económica, social e cultural con actitude crítica e responsable, e con
capacidade de adaptación ás situación cambiantes da sociedade do coñecemento.
14. Fomentar a mellora continua como estilo de traballo e valor de superación constante.

b) A contribución á adquisición das competencias clave

No noso centro establécense, de xeito orientador, as seguintes contribucións ao desenvolvemento das competencias:

Competencia en comunicación lingüística CCL
- Uso da terminoloxía formal propia das materias; permitirá ao alumnado incorporar esta linguaxe ao seu vocabulario
e utilizalo nos momentos axeitados coa suficiente propiedade.
- Ler e interpretar textos de tipoloxía diversa, linguaxes icónicas, simbólicas e de representación.
- Redactar textos sobre as materias a partir do coñecemento das tipoloxías textuais e da aplicación de pautas.
- Identificar e aplicar os aspectos básicos da lingua.
- Desenvolver a capacidade e o interese para expresarse en diversas linguas.
- Utilizar diferentes variantes do discurso, en especial a descrición, a narración e a argumentación.
- Valorar positivamente a realidade plurilingüe.
- Asumir a importancia de coñecer e empregar correctamente as normas ortográficas.
- Coñecer os elementos da comunicación
- Expoñer en público a comunicación dos resultados de investigacións, as presentacións na aula e outros traballos
que realicen tamén favorecen o desenvolvemento desta competencia.

Competencia matemática en ciencia e tecnoloxía CMCCT
-  Utilizar  datos,  táboas estatísticas,  timelines ou eixos cronolóxicos.Elaborar  e  analizar  os  datos cuantitativos
recollidos en táboas, gráficos e diagramas.
-  Facer cálculos matemáticos de números enteiros e porcentaxes para chegar a conclusións cuantitativas, que
permitan ilustrar as variables económicas, demográficas, etc.,

- Analizar e comprender os datos cuantitativos recollidos en táboas, gráficos e diagramas.
- Facer cálculos matemáticos de números enteiros e porcentaxes para chegar a conclusións cuantitativas que axuden
a explicar procesos económicos e comportamento sociais, etc.
-  Utilizar  conceptos e procedementos matemáticos para resolver problemas cotiáns ou de diferentes áreas de
coñecemento.
- Expresarse con propiedade na linguaxe matemática.
- Empregar escalas e sistemas de representación.
- Establecer relacións de proporcionalidade directa e inversa.
- Aplicar técnicas de orientación en mapas e planos.
- Elaborar e interpretar eixes cronolóxicos.
-Coñecer e empregar elementos matemáticos básicos: magnitudes, porcentaxes, proporcións, formas xeométricas,
criterios de medición e codificación numérica, etc.
- Desenvolver o razoamento lóxico-matemático.

Competencia dixital e do tratamento da información CD
A capacidade de buscar, seleccionar, procesar, relacionar e comparar información de diversas fontes ¿escritas,
gráficas, audiovisuais, etc.¿ utilizando tecnoloxías da información e a comunicación permitirá que o alumnado se
familiarice cos diferentescódigos, formatos e linguaxes que presenta a información (táboas e datos estatísticos,
representacións gráficas, mapas...) servirá nesta materia para fomentar esta competencia.
Incide no desenvolvemento desta competencia actividades como:
- Contrastar a información obtida e desenvolver un pensamento crítico e creativo.
- Interpretar a información obtida por diversos medios e transformala en coñecemento
- Utilizar correctamente as TIC e as súas linguaxes
- Familiarizarse de forma crítica cos medios de comunicación.
- Empregar correctamente diferentes procesadores de texto.
- Empregar presentacións dixitais como medio de apoio na transmisión de coñecementos.
- Editar información en follas de cálculo para organizar a información.

Competencias sociais e cívicas CSC
A  realización  de  traballos  en  grupoedebates  axudará  a  fomentar  o  desenvolvemento  de  actitudes  como  a
cooperación,  a  solidariedade  e  o  respecto  cara  ás  opinións  dos  demais,  o  que  contribúe  á  adquisición  das
competencias sociais e cívicas.
Incide no desenvolvemento desta competencia actividades como:
- Desenvolver actitudes e estratexias de comunicación asertiva.
- Desenvolver as habilidades básicas de relación social.
- Asumir capacidades e sentimentos de solidariedade.
- Realizar traballos e actividades de forma colaborativa.
- Desenvolver actitudes respectuosas cara ás opinións alleas.
- Desenvolver o exercicio activo da cidadanía.
- Identificar as implicacións que ten vivir nun Estado social e democrático de dereito.

Competencia de aprender a aprender CAA
Incide no desenvolvemento desta competencia actividades como:
- Buscar explicacións multi-causais para comprender os fenómenos e avaliar as súas consecuencias.
- Utilizar distintas estratexias para organizar, memorizar e recuperar a información: esquemas, resumos etc.,
- Participar en debates e contrastar as opinión persoais coas do resto de compañeiros.
- Desenvolver o gusto pola aprendizaxe continua e mais a actualización permanente e operar con modelos teóricos, o
que fomenta a imaxinación, a análise, as dotes de observación, a iniciativa, a creatividade e o espírito crítico, o que
favorece a aprendizaxe autónoma.
- Participar en debates e contrastar as opinións persoais coas do resto de compañeiros.
- Regular as propias capacidades académicas e de aprendizaxe.
- Identificar e estimular as propias capacidades intelectuais e persoais.
- Organizar os espazos e os tempos dedicados ao estudio e ao traballo de forma autónoma.
- Realizar unha autoavaliación dos procesos de aprendizaxe e dos seus resultados.

Competencia sentido de iniciativa e espírito emprendedor CSIEE
- Interpretar adecuadamente as particularidades de cada situación e de cada problema estudado.
- Facer exercicios de autoavaliación da propia aprendizaxe mediante a autocorrección de exames e traballos.
- Asumir responsabilidades e tomar decisións con respecto á planificación e a resolución das actividades.

- Saber argumentar de forma lóxica e coherente as explicacións dos conceptos e fenómenos estudados.
- Desenvolver a propia autonomía persoal.
- Asumir e potenciar a propia creatividade.
- Tomar conciencia das propias capacidades e das estratexias para potencialas.
- Optimizar o uso de recursos materiais e persoais para a consecución de obxectivos.
- Amosar iniciativa persoal para iniciar ou promover accións novas.
- Asumir riscos no desenvolvemento das tarefas ou proxectos.
- Adoptar unha actitude de curiosidade e procura de solucións imaxinativas ante problemas diversos.
- Realizar investigacións e proxectos de forma autónoma e creativa.
- Asumir responsabilidades e tomar decisións respecto á planificación e resolución de actividades.
- Argumentar de forma lóxica e coherente as explicacións dos conceptos e fenómenos estudados.
- Asumir as responsabilidades encomendadas e dar conta delas
- Esta é unha competencia básica á hora de levar a cabo traballos de investigación e participacións nos debates de
aula.

Competencia de Conciencia e Expresións Culturais e Artísticas CCECA
Incide no desenvolvemento desta competencia actividades como:
- Elaborar modelos representativos das sociedades e as súas sensibilidades e estéticas
- Usar fotografías que ilustren as manifestacións artísticas de cada período histórico ¿arquitectura, escultura, etc.¿ e a
función que as artes tiveron na vida dos seres humanos.
- Fomentar a sensibilidade e a capacidade estética do alumnado e desenvolver unha actitude activa en relación coa
conservación e a protección do patrimonio histórico.
- Coñecer e apreciar diferentes manifestacións artísticas.
- Identificar a relación das obras de arte co seu contexto histórico, económico, cultural.
- Desenvolver unha actitude activa en relación coa conservación e a protección do patrimonio histórico.
- Describir o contido ou a intencionalidade dunha obra artística.
- Empregar correctamente diferentes linguaxes artísticas na elaboración das propias producións.
- Apreciar a beleza das expresións artísticas e das manifestacións de creatividade e gusto pola estética no ámbito
cotián.
- Elaborar traballos e presentacións con sentido estético.
- Apreciar a beleza do Patrimonio Natural.
- Desenvolver unha actitude activa en relación coa conservación e a protección do patrimonio histórico, artístico,
ambiental.
- Elaborar traballos e presentacións con sentido estético.

c) Os criterios para desenvolver os principios pedagóxicos e incorporar os elementos
transversais

O Proxecto Educativo de IES Campo de San Alberto entende a educación como un proceso integral, continuo no
tempo e aberto,  en contacto coa entorna social,  dando gran importancia ás actividades que complementan o
curriculum.
A través da transversalidade no currículum foméntase que o alumnado adquira competencias nos temas que definen
a identidade do noso centro, concretados no PE:
-Plurilingüismo
-Convivencia,Pluralismo e Valores Democráticos
-Igualdade e Coeducación
-Innovación e Calidade Educativa
-Comunidade de Aprendizaxe Aberta, Deporte e Saúde
A educación, como formación integral e formación en valores, debe deseñar eixos transversais en todas as áreas do
currículo. O Centro, nos programas de actividades, vixiará a formación do seu alumnado baseada na tolerancia, a
educación para a saúde (sexual, drogo-dependencia, actividade física...), o consumo, a paz, o coidado do medio
ambiente, o respecto aos dereitos humanos, a solidariedade, a igualdade entre mulleres e homes, e especialmente a
prevención da violencia de xénero, e os valores, formas e actitudes que fan posible unha convivencia óptima.

d) Os criterios de carácter xeral sobre a metodoloxía

Estratexias Aplicables de xeito orientador.
1. Estratexia expositiva participativa: Na exposición inicial dos contidos da materia, foméntase a participación activa
do alumnado, fuxindo da recepción pasiva. Promóvese o diálogo interactivo entre o alumnado e profesor.
2. Estratexia referencial: Procúrase a relación coa realidade próxima por medio dos Mas Media, recollendo novas de
exposicións, actos e acontecementos relacionados co mundo da cultura ou da historia en xeral. O feito de estar en
Noia, concello próxima a Santiago de Compostela dota de posibilidades: exposicións , conferencias, etc..
3. Estratexia de indagación: O obxectivo é facilitar a asimilación de contidos, hábitos, técnicas e métodos de traballo
e estudio: traballos curtos de síntese, comentarios de feitos históricos concretos.
4. Estratexia de intercambio e debate: O fomento de debates e as saídas pola contorna buscan a asimilación crítica
polo alumnado de valores e actitudes para a consecución de criterios e personalidade propios.

Criterios Metodolóxicos.
En relación co exposto anteriormente, entre os criterios para elaborar e aplicar as estratexias metodolóxicas das
materias dos currículos, destacar os seguintes:
1. Adaptación ás características e intereses do alumnado, de acordo coas capacidades intelectuais individuais e
colectivas propias da etapa.
2. Autonomía persoal: incentivar a capacidade para aprender por si mesmo.
3. Proactividade: fomentar a participación na dinámica xeral da aula, con estratexias individuais e en grupo que
fomenten a socialización. Hai moito alumnado novo.
4. Motivación e sensibilidade: espertar o interese pola aprendizaxe.
5. Integración e interdisciplinariedade: exposición dos contidos cunha estrutura clara, establecendo interrelacións
entre disciplinas: arte, linguas, cultura, ...
6. Funcionalidade: fomentar a proxección práctica dos contidos e a súa aplicación ao contorno, co fin de asegurar a
funcionalidade das aprendizaxes en dous sentidos: o desenvolvemento de capacidades para ulteriores adquisicións e
a súa aplicación na vida cotiá.
7. Variedade na metodoloxía. Apréndese mellor con fórmulas diversas. Os métodos deben ser diversos porque o
alumnado é diverso.

Métodos Pedagóxicos.
No noso centro estes principios metodolóxicos concrétanse nunha serie de métodos pedagóxicos que facilitan o
proceso de ensino-aprendizaxe na ESO e Bacharelato:
1.  Asegurar  a  relación  das  actividades  de  ensino  e  aprendizaxe  coa  vida  real  do  alumnado,  partindo  da  súa
experiencia  sempre que sexa posible.  Deseñar  actividades de ensino-aprendizaxe que permitan ao alumnado
establecer relacións importantes entre os coñecementos e experiencias previas e as novas aprendizaxes, facilitando
así a construción de aprendizaxes significativas.
2. Organizar os contidos en torno a eixos que permitan abordar os problemas, as situacións e os acontecementos
dentro dun contexto e na súa globalidade.
3. Favorecer a interacción alumnado-profesorado e entre iguais para que se produza a construcións de aprendizaxes
significativas e a adquisición de contidos de claro compoñente cultural e social.
4. Potenciar o interese espontáneo do alumnado no coñecemento dos códigos convencionais e instrumentos de
cultura, aínda sabendo que as dificultades que estas aprendizaxes conlevan poden desmotivarlles; precisamos
prevelas e graduar as actividades en consecuencia.
5. Ter en conta as peculiaridades de cada grupo e os ritmos de aprendizaxe de cada alumno e alumna en concreto
para adaptar os métodos e recursos ás diferentes situacións.
6. Proporcionar continuamente información ao alumnado sobre o momento do proceso de aprendizaxe no que se
atopa,  clarificando os  obxectivos  que debe acadar,  facéndolle  tomar  conciencia  das  súas  posibilidades  e  das
dificultades que debe superar, e propiciando a construción de estratexias de aprendizaxe innovadoras.
7. Impulsar as relacións entre iguais proporcionando pautas que permitan a confrontación e modificación de puntos
de vista, a coordinación de intereses, a toma de decisións colectivas, a axuda mutua e a superación de conflitos
mediante o diálogo e a cooperación.
8. Deseñar actividades para acadar a plena adquisición e consolidación de contidos tendo en conta que moitos deles
non se adquiren unicamente a través das actividades desenvoltas no contexto da aula, pero que o funcionamento da
escola como organización social sí pode facilitar: participación, respecto, cooperación, solidariedade, tolerancia,
liberdade responsable¿

Metodoloxías Activas.
Para potenciar a motivación pola aprendizaxe de competencias requírense metodoloxías activas e contextualizadas:
1. Empregaremos metodoloxías que faciliten a implicación do alumnado e a adquisición e emprego de coñecementos
en situacións reais, xerando aprendizaxes máis transferibles e duradeiros.
2.  Apoiaremos  as  metodoloxías  activas  en  estruturas  de  aprendizaxe  cooperativa,  de  xeito  que,  a  través  da
resolución conxunta das tarefas, os membros do grupo coñezan as estratexias empregadas polos seus compañeiros e
compañeiras e podan aplicalas a situacións similares. Para un proceso de ensino-aprendizaxe competencial  as
estratexias interactivas son as máis axeitadas, ao permitir compartir e construír o coñecemento e dinamizar a sesión
de clase mediante o intercambio verbal e colectivo de ideas.
3. Empregaremos metodoloxías que contextualizan a aprendizaxe e permiten a aprendizaxe por proxectos, os centros
de interese, o estudo de casos ou a aprendizaxe baseado en problemas, pois favorecen a participación activa, a
experimentación e unha aprendizaxe funcional que facilitará o desenvolvemento das competencias, así coma a
motivación do alumnado ao contribuír decisivamente á transferibilidade das aprendizaxes.
4.  O traballo por proxectos é especialmente relevante para a aprendizaxe por competencias,  pois  baséase na
proposta dun plan de acción co que se busca acadar un determinado resultado práctico. Con esta metodoloxía
pretendemos axudar ao alumnado a organizar o seu pensamento favorecendo a reflexión, a crítica, a elaboración de
hipóteses  e  a  tarefa  investigadora  a  través  dun  proceso  no  que  cada  un  asume  a  responsabilidade  da  súa
aprendizaxe, aplicando os seus coñecementos e habilidades a proxectos reais. Favorecemos así unha aprendizaxe
orientada á acción na que se integran varias áreas ou materias: o alumnado pon en xogo un conxunto amplo de
coñecementos, habilidades e actitudes persoais, é dicir, os elementos que integran as distintas competencias.
Por último, co fin de favorecer a aprendizaxe teremos en conta ademais que:
- Non se pode obrigar a aprender. A aprendizaxe e o desenvolvemento danse espontaneamente, en tanto que non se
pode forzar senón tan só facilitalo.
-  O que se necesita ou se quere saber,  apréndese antes. Non se aprende nada que non estea relacionado coa
satisfacción dunha necesidade, desexo ou para evitar algunha ameaza. A única motivación é a calidade da nosa
supervivencia. Cando as persoas se sintan ameazadas deixan de aprender. O profesorado debe diferenciar o desafío
da ameaza e debe recoñecer os sinais do alumnado que se sinte ameazado.
- Non se pode aprender aquilo para o que non se está preparado. A suxestión sería a de ter unha idea intuitiva do que
se irá ensinando e axustalo á resposta do alumno/a. O interese do alumno/a indica claramente a súa preparación para
aprender a ensinanza que se lle está proporcionando.
-  O  alumno ou  alumna pode  ceder  a  súa  responsabilidade  ao  docente,  pero  non  pode  regalarlla.  O  poder  do
profesorado é un poder prestado, circunstancial, en tanto o alumnado vaia acadando a súa autonomía. O alumno ou
alumna ten o dereito e a responsabilidade de decidir  o seu obxectivo,  e o docente,  se o alumno/a decidiu ser
ensinado, elixir o mellor camiño para logralo.
- En calquera cousa que se ensine, o que se ensina é ¿a propia personalidade¿. O alumno/a aprende sobre si mesmo
e sobre o docente. O profesorado así pode proporcionar un bo modelo para o alumnado (aínda que tamén pode non
facelo). Se o profesorado non exemplifica as súas recomendacións, calquera proposta que estea facendo será de
pouca utilidade.
- A aprendizaxe ten o seu tempo. Toda aprendizaxe demanda un tempo para ser asimilada.
- A ensinanza é parte dun contexto de aprendizaxe.

e) Os criterios de carácter xeral sobre os materiais e recursos didácticos

Os materiais curriculares deberán reflectir e fomentar o respecto aos principios, valores, liberdades, dereitos e
deberes constitucionais, así coma os principios e valores declarados nos textos legais: Lei Orgánica 2/2006, de 3 de
maio, de Educación; a Lei Orgánica 1/2004, de 28 de decembro, de Medidas de Protección Integral contra a Violencia
de Xénero; a Lei Orgánica 3/2007, de 22 de marzo, para a igualdade efectiva de mulleres e homes; Lei 11/2007, de
27 de xullo,  galega para a  Prevención e  o  Tratamento Integral  da Violencia  de Xénero,  valores  aos que debe
axustarse toda a actividade educativa.
Na ESO os libros de texto e demais materiais  curriculares adoptados para un determinado curso non poderán
substituírse  por  outros  durante  un  período  mínimo  de  6  anos.  Excepcionalmente,  por  razóns  debidamente
xustificadas (como a imposibilidade de adquirir os materiais a causa da falta de distribución ou debido a cambios
producidos pola evolución científica que alteren considerablemente os seu contido), poderán cambiarse antes dos
seis anos, previa autorización. Para elo, a dirección do centro, antes da finalización do prazo de vixencia, informará ao
Consello Escolar e remitirá a proposta á Delegación Provincial de Educación, quen, á vista do informe da Inspección
Educativa, ditará a oportuna resolución nun prazo de 20 días hábiles.
No noso IES procurarase que os recursos didácticos cumpran os seguintes criterios:
- Adaptados ás características cognitivas, perceptivas e afectivas do alumnado.

- Facilitadores da adquisición das competencias claves.
- Innovadores coa introdución das TIC.
- Motivadores: atractivos, útiles, que esperten o interese.
- Estruturadores da realidade: enmarcados no contexto, que permitan a conexión entre currículo e realidade, entre o
mundo exterior e o microcosmos da aula.
- Configuradores da realidade cognitiva: que promovan o feito de pensar, que posibiliten a xeración de aprendizaxes.
- Facilitadores da acción didáctica: que permitan e favorezan a toma de decisións do profesorado e eviten que este se
converta nun mero aplicador de propostas alleas.
- Formativos: que propicien o protagonismo do alumnado, mobilicen unha ampla gama de recursos e permitan a
construción das aprendizaxes.
- Que teñan diferente grao de dificultade ou se podan empregar para atender diferentes necesidades.
- Recursos persoais, formados por todos aqueles profesionais, tanto compañeiros/as ou persoas que desempeñan fóra
do centro o seu labor, como axentes sociais ou profesionais de distintos sectores, que poden axudarnos en moitos
aspectos ao que o alumnado aprenda multitude de coñecementos.
- Recursos materiais impresos, audiovisuais e informáticos.
- A biblioteca escolar é un lugar fantástico onde se atopan moitos recursos didácticos para a súa utilización.
- A prensa constitúe un recurso didáctico, xa que a través dela é moi sinxelo amosar a realidade do mundo, os
problemas que cada día temos e aos que nos enfrontamos.
- O cine e a música como recursos didácticos imprescindibles.
- Como recursos informáticos deben empregarse materiais didácticos que se presenten mediante as ferramentas
tecnolóxicas que son de uso común para o alumnado, materiais innovadores ben pensado e fabricados especialmente
para ensinar e aprender de xeito que capten a atención do alumnado e lle permitan chegar a adquirir determinados
conceptos e contribuír ao desenvolvemento do seu pensamento lóxico ao mesmo tempo que se sintan motivados coa
súa aprendizaxe. Merece un lugar destacado a Pizarra Dixital e o Proxecto Edixgal.
- Laboratorios para a experimentación, imprescindibles para a aprendizaxe da ciencia.

f) Os criterios de oferta educativa, itinerarios e optatividade, de ser o caso

A oferta educativa do centro recolle ensinanzas de tódalas modalidades: ESO, BAC, FORMACIÓN PROFESIONAL E
EDUCACIÓN PARA PERSOAS ADULTAS.

Os criterios para a optatividade baséanse nas sinais de identidade recollidos no PEC do centro:
- Plurilingüismo
- Calidade educativa
- Convivencia
- Igualdade
- Comunidade de aprendizaxe aberta

g) Os criterios para o deseño das actividades complementarias

As actividades complementarias deséñanse tendo en conta os sinais de identidade recollidos no PEC do centro:
- Plurilingüismo
- Calidade educativa
- Convivencia
- Igualdade
- Comunidade de aprendizaxe aberta

h) Os criterios para o deseño dos plans de reforzo ou de recuperación para o alumnado que
promocione con materias, ámbitos ou módulos pendentes de cursos anteriores, de ser o caso

O alumnado que promocione ao seguinte curso sen superar todas as materias deberá matricularse das materias non
superadas e seguirá un plan de reforzo que será elaborado polo profesorado que imparte a materia que a alumna ou
o  alumno  teñan  pendente  de  superar,  baixo  as  directrices  do  correspondente  departamento  didáctico  e  co
coñecemento do profesorado titor, e terá como referentes os obxectivos da materia e a contribución á adquisición
das  competencias.  Igualmente,  será  un  plan  que  se  adapte  ás  particularidades  de  cada  alumna  ou  alumno
destinatarios. O departamento didáctico velará pola realización do plan por parte da alumna ou do alumno.

O plan de reforzo debe incluír, cando menos:
a) Identificación da alumna ou do alumno.
b) Información relevante sobre a materia ou as materias sen superar.
c) Currículo para desenvolver, con especificación dos criterios de avaliación.
d) Estratexias metodolóxicas que se utilizarán no seu desenvolvemento.
e) Recursos necesarios para o seu desenvolvemento.
f) Tarefas para realizar, coa debida temporalización.
g) Seguimento e avaliación.
g) Acreditación da información á familia.
En cada sesión de avaliación farase o seguimento do plan de reforzo e, de ser necesario,realizaránselle os axustes
que proceda. Na sesión de avaliación final do curso en que estean escolarizados o alumno ou a alumna, a profesora
ou o profesor da materia pendente decidirán sobre a súa avaliación, nos termos que se establecen na normativa que
regula a avaliación na educación secundaria obrigatoria. En todo caso, para superar a materia pendente, a alumna ou
o alumno deberán obter avaliación positiva no plan de reforzo correspondente, o que se terá en conta para os efectos
de promoción e/ou titulación.

i) Os criterios para o deseño dos plans específicos de reforzo ou personalizados para o
alumnado que deba permanecer un ano máis no mesmo curso, de ser o caso

Cando unha alumna ou un alumno de educación secundaria obrigatoria permanezan un ano máis no mesmo curso
deben seguir  un plan específico personalizado,  que ten como finalidade adaptar  as condicións curriculares ás
necesidades da alumna ou do alumno, para tratar de superar as dificultades detectadas. Este plan elaborarao o
equipo docente, baixo a coordinación do profesorado titor, e desenvolverase ao longo de todo o curso.
O plan específico personalizado debe incluír, cando menos:
a) Identificación da alumna ou do alumno.
b) Relación das necesidades educativas que motivaron a repetición do curso.
c) Medidas ordinarias aplicadas no curso anterior.
d) Estratexias metodolóxicas que se utilizarán no seu desenvolvemento.
e) Recursos necesarios para o desenvolvemento do plan.
f) De ser o caso, oferta de medidas extraordinarias.
g) Acreditación da información á familia.
En cada sesión de avaliación farase o seguimento do plan específico personalizado e, de ser necesario, realizaránselle
os axustes que proceda. Ao final do curso, na mesma sesión de avaliación informarase sobre o seu desenvolvemento
e o seu aproveitamento.

j) Os criterios xerais para a avaliación, e de ser o caso, a promoción e a titulación

ESO

AVALIACIÓN
Con carácter xeral, a avaliación do proceso de aprendizaxe do alumnado que se levará a cabo en cada un dos cursos
da etapa será continua, a través da observación e o seguimento sistemáticos, para valorar (dende a súa particular
situación inicial  e  atendendo á diversidade das capacidades e ritmos)  a súa evolución,  e  adoptar  en calquera
momento do curso as medidas de reforzo necesarias. A avaliación terá un carácter formativo, regulador e orientador
do proceso educativo ao proporcionar información ao profesorado, alumnado e familias, e será un instrumento para a
mellora tanto dos procesos de ensinanza coma dos procesos de aprendizaxe.
O profesorado realizará a avaliación de cada materia tendo. Non obstante, esta avaliación diferenciada, a avaliación
do proceso de aprendizaxe do alumnado deberá ser integradora, tendo en conta, desde todas e cada unha das
materias,  a  consecución  dos  obxectivos  establecidos  para  a  etapa e  o  correspondente  desenvolvemento  das
competencias clave.
Os referentes para comprobar o grao de adquisición e desenvolvemento das competencias e o logro dos obxectivos
da etapa nas avaliacións continua e final das materias dos bloques das troncais, específicas e de libre configuración
autonómica e de centro, serán os criterios de avaliación e, no seu caso, os estándares de aprendizaxe avaliables
establecidos no currículo da etapa.
Os criterios de avaliación deben concretarse nas programacións didácticas,  onde se especificarán ademais,  os
estándares mínimos de aprendizaxe, os procedementos e instrumentos de avaliación e os criterios de cualificación
que aplicará o profesorado na súa práctica docente.

Estableceranse  as  medidas  máis  axeitadas  para  que  as  condicións  de  realización  das  avaliacións,  incluída  a
avaliación final de etapa, se adapten ao alumnado con necesidades educativas especiais. Os referentes da avaliación
no caso do alumnado con adaptación curricular serán os incluídos na devandita adaptación, sen que isto poida
impedirlle a promoción ao seguinte curso ou a obtención do título de graduado ou graduada en educación secundaria
obrigatoria
O profesorado avaliará tanto as aprendizaxes do alumnado coma os procesos de ensinanza e a súa propia práctica
docente, para o que establecerá os correspondentes indicadores de logro nas programacións didácticas.
No  referente  á  valoración  das  aprendizaxes  do  alumnado,  os  procedementos  e  instrumentos  de  avaliación
empregados deben ser variado e adecuarse tanto ás características do alumnado coma á natureza das materias.A
avaliación do proceso de aprendizaxe do alumnado de educación secundaria obrigatoria será continua, formativa e
integradora.
No  contexto  do  proceso  de  avaliación  continua,  cando  o  progreso  dunha  alumna ou  dun  alumno non  sexa  o
adecuado, estableceranse medidas de reforzo educativo. Estas medidas adoptaranse en calquera momento do curso,
tan pronto como se detecten as dificultades, con especial seguimento da situación do alumnado con necesidades
educativas especiais, e estarán dirixidas a garantir a adquisición das aprendizaxes imprescindibles para continuar o
proceso educativo.
A avaliación das aprendizaxes das alumnas e dos alumnos terá un carácter formativo e será un instrumento para a
mellora tanto dos procesos de ensino como dos procesos de aprendizaxe.
A avaliación do proceso de aprendizaxe do alumnado deberá ser  integradora e  deberán terse en conta como
referentes últimos, desde todas e cada unha das materias ou ámbitos, a consecución dos obxectivos establecidos
para a etapa e o desenvolvemento das competencias correspondentes. O carácter integrador da avaliación non
impedirá que o profesorado realice de xeito diferenciado a avaliación de cada materia ou ámbito tendo en conta os
seus criterios de avaliación e, de ser o caso, os estándares de aprendizaxe de cada unha delas.
Ao longo de cada curso realizaranse para cada grupo tres sesións de avaliación parciais.  Así  mesmo, farase o
seguimento da recuperación das  materias  ou dos  ámbitos  pendentes,  se  for  o  caso.  A  derradeira  destas  tres
avaliacións realizarase nas datas que se determinen na norma que estableza o calendario escolar para cada curso.
O período abranguido entre a terceira avaliación parcial e a avaliación final dedicarase a actividades de apoio,
reforzo, recuperación, ampliación e titoría. Nese sentido, para o alumnado que teña materias ou ámbitos con partes
sen superar logo de realizada a terceira avaliación parcial, o equipo docente realizará un breve informe de avaliación
individualizado  que  debe  servir  de  base  para  o  deseño  das  correspondentes  actividades  de  recuperación.  A
cualificación definitiva das materias ou dos ámbitos farase efectiva na avaliación final de curso.
Na avaliación final de cada curso realizarase unha valoración das competencias clave. Os resultados expresaranse
nos termos de insuficiente  (IN),  para  as  cualificacións  negativas,  e  suficiente  (SU),  ben (BE),  notable  (NT)  ou
sobresaliente (SB), para as cualificacións positivas.
A persoa titora recollerá en acta, para cada sesión de avaliación, as decisións e os acordos acadados referidos a cada
alumna e alumno, e ao grupo no seu conxunto.
As decisións adoptadas polo equipo docente irán referidas á promoción e á titulación do alumnado, ás medidas de
atención á diversidade e a todas as que incidan no proceso educativo do alumnado. De non existir unanimidade no
equipo docente, a toma de decisións requirirá o acordo favorable da maioría simple dos seus membros.
O equipo docente, coordinado pola persoa titora do grupo (que actuará como presidenta e secretaria do órgano),
asesorado pola Xefatura de Orientación do centro, actuará de xeito colexiado ao longo do proceso de avaliación e na
adopción das decisións que resulten do mesmo, segundo o que a normativa educativa en vigor estableza.
De conformidade co establecido no apartado 2 da disposición adicional sexta do Real Decreto 1105/2014, do 26 de
decembro,  en  Educación  Secundaria  Obrigatoria  os  resultados  da  avaliación  expresaranse  mediante  unha
cualificación  numérica,  sen empregar  decimais,  nunha escala  do  un ao dez,  acompañada do seu equivalente
cualitativo nestes termos:  Insuficiente (IN):  1,  2,  3 ou 4;  Suficiente (SU):  5;  Ben (BE):  6;  Notable (NT):  7 ou 8;
Sobresaliente (SB): 9 ou 10. A nota media de cada etapa será a media aritmética das cualificacións numéricas obtidas
en cada unha das materias, redondeada á centésima máis próxima e, en caso de equidistancia, á superior.

PROMOCIÓN
As decisións  sobre  a  promoción do alumnado dun curso  a  outro,  dentro  da  etapa,  serán adoptadas  de forma
colexiada, e co asesoramento do departamento de orientación, polo conxunto de profesores e profesoras que lle
imparta docencia, tendo en conta o logro dos obxectivos da etapa e o grao de adquisición e desenvolvemento das
competencias correspondentes, así como a madurez do alumno ou alumna e as súas posibilidades de recuperación e
de progreso nos cursos posteriores e segundo o establecido no Artigo 8 da ORDE do 25 de xaneiro de 2022 pola que
se actualiza a normativa de avaliación nas ensinanzas de educación primaria, de educación secundaria obrigatoria e
de bacharelato no sistema educativo de Galicia e os acordos tomados na sesión de Comisión de Coordinación
Pedagóxica do día 6 de abril de 2022.
O alumnado promocionará ao curso seguinte cando supere tódalas materias ou ámbitos cursados ou teña avaliación

negativa en unha ou dúas materias, considerándose para o cómputo as materias non superadas do propio curso e as
dos cursos anteriores. Ademais de nos casos anteriores, o equipo docente poderá decidir a promoción dunha alumna
ou dun alumno, sempre que se cumpran tamén todas as condicións seguintes:
a) Que a media aritmética das cualificacións obtidas en todas as materias en que estea matriculado ou matriculada
nese ano académico sexa igual ou superior a 5.
b) Que o equipo docente considere que a natureza das materias non superadas lle permite seguir con éxito o curso
seguinte.
c) Que o equipo docente considere que ten expectativas favorables de recuperación.
d) Que o equipo docente considere que a devandita promoción beneficiará a súa evolución académica.
O alumnado que promocione sen superar todas as materias deberá matricularse das materias non superadas, seguirá
o programas de reforzo ou as medidas de recuperación que establezan os departamentos de coordinación didáctica
no Plan de reforzo elaborado segundo o Artigo 51 da Orde do 8 de setembro de 2021 pola que se desenvolve o
Decreto 229/2011, do 7 de decembro, polo que se regula a atención á diversidade do alumnado dos centros docentes
da Comunidade Autónoma de Galicia en que se imparten as ensinanzas establecidas na Lei orgánica 2/2006, do 3 de
maio, de educación.
O alumnado que non acade a promoción permanecerá un ano máis no mesmo curso. A permanencia no mesmo curso
considerarase unha medida de carácter excepcional e tomarase logo de esgotar as medidas ordinarias de reforzo e
apoio para superar as dificultades de aprendizaxe da alumna ou do alumno. En todo caso, a permanencia no mesmo
curso planificarase de maneira que as condicións curriculares se adapten ás necesidades do alumnado e estean
orientadas á superación das dificultades detectadas, así como ao avance e ao afondamento nas aprendizaxes xa
adquiridas. Estas condicións recolleranse nun plan específico personalizado seguindo o establecido no Artigo 52 da
Orde do 8 de setembro de 2021.
En todo caso, a alumna ou o alumno poderá permanecer no mesmo curso unha soa vez, e dúas veces como máximo
ao longo do ensino obrigatorio. De xeito excepcional poderase permanecer un ano máis no cuarto curso, aínda que se
esgotase o máximo de permanencia, sempre que o equipo docente considere que esta medida favorece a adquisición
das competencias establecidas para a etapa. Neste caso poderase prolongar un ano o límite de idade a que se refire
o artigo 4.2 da Lei orgánica 2/2006, do 3 de maio, de educación.

TITULACIÓN
Ao finalizar o cuarto curso da etapa e como consecuencia do proceso de avaliación, o equipo docente da alumna ou
do alumno, na sesión de avaliación final, decidirá sobre a súa titulación. A decisión será adoptada de xeito colexiado,
atendendo á adquisición das competencias establecidas e á consecución dos obxectivos da etapa, e segundo o
establecido no Artigo 10 da ORDE do 25 de xaneiro de 2022 pola que se actualiza a normativa de avaliación nas
ensinanzas de educación primaria, de educación secundaria obrigatoria e de bacharelato no sistema educativo de
Galicia e os acordos tomados na sesión de Comisión de Coordinación Pedagóxica do día 6 de abril de 2022.
O alumnado obterá o título de graduado en educación secundaria obrigatoria o alumnado que supere todas as
materias ou ámbitos cursados.
Ademais de no caso anterior, o equipo docente poderá decidir a obtención do título porparte dunha alumna ou dun
alumno, sempre que se cumpran tamén todas as condiciónsseguintes:
a) Que a media aritmética das cualificacións obtidas en todas as materias en que estea matriculada ou matriculado
nese ano académico sexa igual ou superior a cinco.
b) Que a xuízo do equipo docente a alumna ou o alumno adquirise as competencias establecidas.
c) Que a xuízo do equipo docente a alumna ou o alumno alcanzase os obxectivos da etapa.
O título de graduado en educación secundaria obrigatoria será único e expedirasesencualificación. As alumnas e os
alumnos recibirán, ao concluíren a súa escolarización na educaciónsecundaria obrigatoria, unha certificación oficial en
que constará o número de anos cursados e onivel de adquisición das competencias da etapa.
O alumnado que, logo de finalizado o proceso de avaliación do cuarto curso de educaciónsecundaria obrigatoria, non
obteña o título e supere os límites de idade establecidosno artigo 4.2 da Lei orgánica 2/2006, do 3 de maio, de
educación, tendo en conta asímesmo a prolongación excepcional da permanencia na etapa que prevé a propia lei
noartigo  28.5,  poderao  facer  nos  dous  cursos  seguintes  a  través  da  realización  de  probas  ouactividades
personalizadasextraordinarias das materias que non superase, de acordo co currículo establecido e coaorganización e
instrucións que dispoña a Secretaría Xeral deEducación e Formación Profesional.

BACHARELATO
AVALIACIÓN
Seguindo a ORDE do 25 de xaneiro de 2022 pola que se actualiza a normativa de avaliación nas ensinanzas de
educación primaria, de educación secundaria obrigatoria e de bacharelato no sistema educativo de Galicia, no seu
Artigo 13. Avaliación:
1. A avaliación da aprendizaxe do alumnado levarase a cabo tomando como referentes para a comprobación do grao

de adquisición das competencias e do logro dos obxectivos da etapa os criterios de avaliación e, de ser o caso, os
estándares de aprendizaxe que se recollen no Decreto 86/2015, do 25 de xuño, polo que se establece o currículo da
educación secundaria obrigatoria e do bacharelato na Comunidade Autónoma de Galicia.
2. A avaliación da aprendizaxe do alumnado será continua e diferenciada segundo as distintas materias, terá un
carácter  formativo e será un instrumento para a mellora tanto dos procesos de ensino como dos procesos de
aprendizaxe.
3. O profesorado de cada materia decidirá, ao termo do curso, se a alumna ou o alumno logrou os obxectivos e
alcanzou o adecuado grao de adquisición das competencias correspondentes.
4. O alumnado que non supere algunha materia, logo da avaliación final do período ordinario, coa finalidade de lle
facilitar a súa recuperación, terá dereito a realizar unha proba extraordinaria nas datas que se determinen na norma
que estableza o calendario escolar para cada curso.
5. Ao longo de cada curso realizaranse para cada grupo tres sesións de avaliación parciais. Así mesmo, farase o
seguimento da recuperación das materias pendentes, se for o caso. A derradeira destas tres sesións poderá coincidir
coa avaliación final do período ordinario. Haberá, así mesmo, unha sesión de avaliación logo da realización das
probas extraordinarias. As avaliacións finais ordinaria e extraordinaria realizaranse nas datas que se determinen na
norma que estableza o calendario escolar para cada curso.
6. No segundo curso de bacharelato, no período abranguido desde a realización da avaliación final ordinaria ata as
datas de celebración das probas extraordinarias, o centro educativo organizará a impartición das clases co fin de
preparar o alumnado para a realización da avaliación de acceso á universidade e das probas extraordinarias.
No primeiro curso de bacharelato, o período abranguido desde a realización da avaliación final ordinaria ata o remate
do período lectivo dedicarase á preparación e á realización das probas extraordinarias, e a actividades de apoio,
reforzo, recuperación, ampliación e titoría.
7. Os resultados da avaliación das materias expresaranse mediante cualificacións numéricas de cero a dez sen
decimais e consideraranse negativas as cualificacións inferiores a cinco. Cando o alumnado non se presente ás
probas extraordinarias consignarase non presentado/a (NP).
8. A persoa titora recollerá en acta, para cada sesión de avaliación, as decisións e os acordos acadados referidos a
cada alumna e alumno, e ao grupo no seu conxunto.
9. As decisións adoptadas polo equipo docente irán referidas á promoción e á titulación do alumnado, ás medidas de
atención á diversidade e a todas as que incidan no proceso educativo do alumnado. De non existir unanimidade no
equipo docente, a toma de decisións requirirá o acordo favorable da maioría simple dos seus membros.

PROMOCIÓN
ORDE do 25 de xaneiro de 2022 pola que se actualiza a normativa de avaliación nas ensinanzas de educación
primaria, de educación secundaria obrigatoria e de bacharelato no sistema educativo de Galicia
Artigo 14. Promoción
1. Ao finalizar o primeiro curso da etapa e como consecuencia do proceso de avaliación, o equipo docente de cada
alumna ou alumno adoptará a decisión sobre a súa promoción ao segundo curso.
2. As alumnas e os alumnos acadarán a promoción de primeiro a segundo de bacharelato cando superen as materias
cursadas ou teñan avaliación negativa en dúas materias como máximo.
Para os efectos deste punto, só se computarán as materias que como mínimo a alumna ou o alumno deben cursar en
cada un dos bloques. No bloque de materias de libre configuración autonómica só se computará Lingua Galega e
Literatura, con independencia de que as alumnas e os alumnos poidan cursar máis materias do devandito bloque.
3. O alumnado que acade a promoción ao segundo curso con materias pendentes deberá matricularse delas e
cursalas  ao  longo  do  curso.  Os  centros  educativos  organizarán  as  consecuentes  actividades  de  seguimento,
recuperación e avaliación das materias pendentes tendo en conta que a avaliación destas materias terá que ser
anterior á das materias de segundo curso.
4.  As  alumnas e  os  alumnos do primeiro  curso  de bacharelato  que non cumpran as  condicións  de  promoción
establecidas deberán matricularse de todas as materias e repetir o curso na súa totalidade.
5. A superación das materias de segundo curso que se indican no anexo VI do Decreto 86/2015, do 25 de xuño,
estará condicionada á superación das correspondentes materias de primeiro curso indicadas no devandito anexo, por
implicar continuidade.
Non obstante, o alumnado poderá matricularse de materias troncais de opción ou específicas de segundo curso sen
cursar a correspondente materia de primeiro curso, sempre que o profesorado que a imparta considere que a alumna
ou o alumno reúne as condicións necesarias para poder seguir con aproveitamento a materia de segundo. En caso
contrario, deberá cursar a materia de primeiro curso, que terá a consideración de materia pendente, aínda que non
será computable para os efectos de modificar as condicións en que acadou a promoción a segundo.
6. As alumnas e os alumnos que ao termo do segundo curso tivesen avaliación negativa nalgunhas materias poderán
matricularse delas sen necesidade de cursar de novo as materias superadas ou poderán optar, así mesmo, por repetir
o curso completo. Neste último caso, non se manterán as cualificacións das materias do devandito curso que a

alumna ou o alumno tivera superado previamente.

TITULACIÓN
ORDE do 25 de xaneiro de 2022 pola que se actualiza a normativa de avaliación nas ensinanzas de educación
primaria, de educación secundaria obrigatoria e de bacharelato no sistema educativo de Galicia
Artigo 15. Título de bacharel
1. O título de bacharel acredita o logro dos obxectivos establecidos para a etapa e a adquisición das competencias
correspondentes.
2. Para obter o título de bacharel cumprirá a avaliación positiva en todas as materias dos dous cursos de bacharelato.
3. Excepcionalmente, o equipo docente poderá decidir a obtención do título de bacharel por unha alumna ou un
alumno que superase todas as materias agás unha, sempre que se cumpran ademais todas as condicións seguintes:
a) Que o equipo docente considere que a alumna ou o alumno alcanzou as competencias e os obxectivos vinculados a
ese título.
b) Que non se produciu unha inasistencia continuada e non xustificada por parte da alumna ou do alumno na materia.
c) Que a alumna ou o alumno se presentou ás probas e realizou as actividades necesarias para a súa avaliación,
incluídas as da convocatoria extraordinaria.
d) Que a media aritmética das cualificacións obtidas en todas as materias da etapa cursadas que como mínimo se
requiran para a obtención do título pola modalidade pola que se remata sexa igual ou superior a cinco. Neste caso,
para os efectos do cálculo considerarase a nota numérica obtida na materia non superada.
4. O título de bacharel será único e expedirase con expresión da modalidade cursada e da nota media obtida, que se
obterá calculando a media aritmética das cualificacións de todas as materias cursadas, expresada nunha escala de 0
a 10 con dous decimais, redondeada á centésima.
5. Para os efectos do cálculo da nota media para o alumnado que cambia de modalidade ou de materia en segundo
curso, só se terán en conta as cualificacións das materias cursadas que como mínimo se requiran para a obtención do
título pola modalidade pola que se remata.

k) Os criterios xerais do outorgamento de matrículas de honra, de ser o caso

ESO
Artigo 12. Matrícula de honra
1. As alumnas e os alumnos que, logo da avaliación final do cuarto curso, obtivesen unha nota media do cuarto curso
igual ou superior a nove puntos poderán recibir a mención de matrícula de honra. A devandita mención poderá
concederse, como máximo, a un número de alumnas ou alumnos igual ao enteiro máis próximo ao 5 % do total de
alumnado matriculado no centro docente no cuarto curso.
En todo caso, cando no centro docente o total de alumnado matriculado no cuarto curso de educación secundaria
obrigatoria sexa inferior a vinte, poderá concederse unha mención de matrícula de honra.
2. A obtención da mención de matrícula de honra será consignada nos documentos de avaliación da alumna ou do
alumno.
3. Os criterios para a concesión das mencións de matrícula de honra ao alumnado serán previamente acordados e
establecidos na concreción curricular do centro, e deben ser obxectivos e públicos.

Seguindo os acordos traballados nas xuntanzas da Comisión de Coordinación Pedagóxica do IES Campo de San
Alberto do 16 de Abril e do 14 de Maio de 2018, seguiranse os seguintes criterios en caso de empate:
1º.- Media do curso anterior.
2º.- Número de materias cualificadas con 10 no último curso.
3º.- Número de materias cualificadas con 10 no curso anterior.

BACHARELATO
ORDE do 25 de xaneiro de 2022 pola que se actualiza a normativa de avaliación nas ensinanzas de educación
primaria, de educación secundaria obrigatoria e de bacharelato no sistema educativo de Galicia
Artigo 18. Matrícula de honra
1. O alumnado que, logo da avaliación final ordinaria do segundo curso, obtivese unha nota media do segundo curso
igual ou superior a nove puntos poderá recibir  a mención de matrícula de honra. A devandita mención poderá
concederse, como máximo, a un número de alumnas ou alumnos igual ao enteiro máis próximo ao 5 % do total de
alumnado matriculado no centro docente no segundo curso.
En todo caso, cando no centro docente o total de alumnado matriculado no segundo curso de bacharelato sexa
inferior a vinte, poderá concederse unha distinción de matrícula de honra.
2. A obtención da mención de matrícula de honra será consignada nos documentos de avaliación da alumna ou do

alumno.
3. Os criterios para a concesión das mencións de matrícula de honra ao alumnado serán previamente acordados e
establecidos na concreción curricular do centro, e deben ser obxectivos e públicos.

Seguindo os acordos traballados nas xuntanzas da Comisión de Coordinación Pedagóxica do IES Campo de San
Alberto do 16 de Abril e do 14 de Maio de 2018, seguiranse os seguintes criterios en caso de empate:
1º.- Media do curso anterior
2º.- Número de materias cualificadas con 10 no último curso.
3º.- Número de materias cualificadas con 10 no curso anterior.

l) As decisións e criterios xerais para a elaboración e avaliación das programacións didácticas

Estrutura das Programacións Didácticas.
A Consellería  de Cultura,  Educación e Ordenación Universitaria  na súa Resolución do 11 de maio de 2018,  da
Dirección Xeral de Educación, Formación Profesional e Innovación Educativa, pola que se ditan instrucións para o
desenvolvemento, no curso académico 2018/19, do currículo establecido no Decreto 86/2015, do 25 de xuño, da
educación secundaria obrigatoria e do bacharelato nos centros docentes da Comunidade Autónoma de Galicia, e no
seu CAPÍTULO V, no artigo 27. Programacións didácticas, sinala:
¿1.  Os  departamentos  didácticos  dos  centros  docentes  desenvolverán  o  currículo  establecido  mediante  a
programación didáctica de cada materia de cada curso que teña encomendada na organización docente do centro.
2.  A  programación  didáctica  deberá  ser  o  instrumento  de  planificación  curricular  específico  e  necesario  para
desenvolver o proceso de ensino e aprendizaxe do alumnado de maneira coordinada entre o profesorado integrante
do departamento.
3. As programacións didácticas incluirán en cada materia, polo menos, os seguintes elementos:
a) Introdución e contextualización.
b) Contribución ao desenvolvemento das competencias clave. Concreción que recolla a relación dos estándares de
aprendizaxe avaliables da materia que forman parte dos perfís competenciais.
c) Concreción, de ser o caso, dos obxectivos para o curso.
d) Concreción para cada estándar de aprendizaxe avaliable de:
1º. Temporalización.
2º. Grao mínimo de consecución para superar a materia.
3º. Procedementos e instrumentos de avaliación.
e) Concrecións metodolóxicas que require a materia.
f) Materiais e recursos didácticos que se vaian utilizar.
g) Criterios sobre a avaliación, a cualificación e a promoción do alumnado.
h) Indicadores de logro para avaliar o proceso do ensino e a práctica docente.
i) Organización das actividades de seguimento, recuperación e avaliación das materias pendentes.
j)  Organización  dos  procedementos  que  lle  permitan  ao  alumnado  acreditar  os  coñecementos  necesarios  en
determinadas materias, no caso do bacharelato.
k) Deseño da avaliación inicial e medidas individuais ou colectivas que se poidan adoptar como consecuencia dos
seus resultados.
l) Medidas de atención á diversidade.
m) Concreción dos elementos transversais que se traballarán no curso que corresponda.
n) Actividades complementarias e extraescolares programadas por cada departamento didáctico.
ñ) Mecanismos de revisión, de avaliación e de modificación das programacións didácticas en relación cos resultados
académicos e procesos de mellora.¿
Con base no sinalado na orde, este Proxecto Educativo, establece a continuación unha serie de directrices para a
elaboración das programacións didácticas das materias dos currículos nos distintos departamentos.

Avaliación das Programacións Didácticas.
Entendemos a avaliación como un proceso integral, no que se contemplan diversas vertentes. Por iso, débese realizar
unha análise global do proceso de ensinanza-aprendizaxe e da práctica docente en estreita relación coa propia
programación didáctica. Esta análise debe contemplarse desde unha perspectiva de continuidade na interacción
diaria  dos  membros  de  cada Departamento  e,  en  especial,  nas  distintas  reunións  de  Departamento,  nas  que
mensualmente  se  fixará  un  punto  na  orde  do  día  para  realizar  o  seguimento  da  programación:  grao  de
desenvolvemento  en  cada  grupo,  adecuación  dos  contidos  e  metodoloxía  empregada  á  realidade  da  aula,
modificacións pertinentes...
Daquela, conforman o instrumento fundamental para avaliar conxuntamente o desenvolvemento da programación e

para acordar, se procede, adaptacións ou modificacións parciais en calquera momento do curso que resolvan os
problemas que van aparecendo.
Na última reunión do curso fixarase un punto na orde do día para facer unha avaliación xeral da actividade de cada
Departamento. Os aspectos máis importantes aos que debe atender esta avaliación son os seguintes:
Modelo de Avaliación da Programación Didáctica:
INDICADORES
1. Adecuación do deseño das unidades didácticas a partir dos elementos do currículo.
2. Adecuación da secuenciación e da temporalización das unidades didácticas.
3. O desenvolvemento da programación respondeu á secuenciación e a temporalización previstas.
4. Adecuación da secuenciación dos estándares para cada unha das unidades didácticas.
5. Adecuación do grao mínimo de consecución fixado para cada estándar.
6. Vinculación de cada estándar a un ou varios instrumentos para a súa avaliación.
7. Fixación dunha estratexia metodolóxica común para cada etapa educativa.
8. Adecuación dos materiais didácticos utilizados.
9. Adecuación do plan de avaliación inicial deseñado, incluídas as consecuencias da proba.
10. Adecuación das pautas xerais establecidas para a avaliación continua: probas, traballos, etc.
11. Adecuación dos criterios establecidos para a recuperación dun exame e dunha avaliación.
12. Adecuación dos criterios establecidos para o seguimento de materias pendentes.
13. Adecuación dos criterios establecidos para a avaliación desas materias pendentes. [Só para ESO e bacharelato]
14. Adecuación das medidas específicas de atención ao alumnado con NEAE.
15. Grao de desenvolvemento das actividades complementarias e extraescolares previstas.
16. Adecuación dos mecanismos para informar ás familias sobre criterios de avaliación, estándares e instrumentos.
17. Adecuación do seguimento e da revisión da programación ao longo do curso.
18. Contribución desde a materia ao plan lector.
19. Grao de integración das TIC no desenvolvemento da materia.
PROPOSTAS DE MELLORA

m) Os criterios para a participación do centro en proxectos, plans e programas

Os criterios para a participación do centro en proxectos, plans e programas baséanse nas sinais de identidade
recollidos no PEC do centro:
- Plurilingüismo
- Calidade educativa
- Convivencia
- Igualdade
- Comunidade de aprendizaxe aberta

n) O procedemento para a revisión, avaliación e modificación da concreción curricular

Comisión de Coordinación Pedagóxica

o) Outros apartados

